
ஶ்ரீவேதா³ந்ததே³ஶிகமங்க³ளாநுஶாஸநம்

ஶ்ரீமத்³வேங்கடநாதா²ர்ய: கவிதார்கிககேஸரீ ।
வேதா³ந்தாசார்யவர்யோ மே ஸந்ந்நித⁴த்தாம் ஸதா³ஹ்ரு’தி³॥ 1॥
ஶ்ரீமல்லக்ஷ்மணயோகீ³ந்த்³ரஸித்³தா⁴ந்தவிஜயத்⁴வஜம் ।
விஶ்வாமித்ரகுலோத்³பூ⁴தம் வரதா³ர்யமஹம் ப⁴ஜே ॥ 2॥
ஸர்வதந்த்ரஸ்வதந்த்ராய ஸிம்ஹாய கவிவாதி³நாம் ।
வேதா³ந்தாசார்யவர்யாய வேங்கடேஶாய மங்க³ளம் ॥ 3॥
நப⁴ஸ்யமாஸி ஶ்ரோணாயாமவதீர்ணாய ஸூரயே ।
விஶ்வாமித்ராந்வயாயாஸ்து வங்கடேஶாய மங்க³ளம் ॥ 4॥
பிதா யஸ்யாநந்தஸூரி: புண்ட³ரீகாக்ஷயஜ்வந: ।
பௌத்ரோ யஸ்தநயஸ்தோதாரம்பா³யாஸ்தஸ்ய மங்க³ளம் ॥ 5॥
வங்கடேஶாவதாரோऽயம் தத்³க⁴ண்டாம்ஶோऽத²வா ப⁴வேத் ।
யதீந்த்³ராம்ஶோऽத²வேத்யேவம் விதர்க்யாயாஸ்து மங்க³ளம் ॥ 6॥
ஶ்ரீபா⁴ஷ்யகார: பந்தா²நமாத்மநா த³ர்ஶிதம் புந: ।
உத்³த⁴ர்துமாக³தோ நூநமித்யுக்தாயாஸ்து மங்க³ளம் ॥ 7॥
யோ வால்யே வரதா³ர்யஸ்ய ப்ராசார்யஸ்ய பராம் த³யாம் ।
ஆவாப்ய வ்ரு’த்³தி⁴ம் க³மிதஸ்தஸ்மை யோக்³யாய மங்க³ளம் ॥ 8॥
ராமாநுஜாசார்யதா³த்ரேயாந்மாதுலாத் ஸகலா:கலா: ।
ஆவாப்ய விம்ஶத்யப்³தே³ யஸ்தஸ்மை ப்ராஜ்ஞாய மங்க³ளம் ॥ 9॥
ஶ்ருதப்ரகாஶிகா பூ⁴மௌ யேநாதௌ³ பரிரக்ஷிதா ।
ப்ரவர்திதா ச பாத்ரேஷு தஸ்மை ஶ்ரேஷ்டா²ய மங்க³ளம் ॥ 10॥
ஸாம்ஸ்க்ரு’திபி⁴ர்த்³ராமிடீ³பி: ⁴ ப³ஹ்வீபி: ⁴ க்ரு’திபி⁴ர்ஜநாந் ।
ய:ஸமுஜ்ஜீவயாமாஸ தஸ்மை ஸேவ்யாய மங்க³ளம் ॥ 11॥
ய: க்²யாதிதாப⁴பூஜாஸு விமுகோ²வைஷ்ணவே ஜநே ।

க்ரயணீயத³ஶாம் ப்ராப்தஸ்தஸ்மை ப⁴வ்யாய மங்க³ளம் ॥ 12॥
யஸ்மாதே³வ மயா ஸர்வம் ஶாஸ்த்ரமக்³ராஹி நாந்யத: ।
தஸ்மை வேங்கடநாதா²ய மம நாதா²ய மங்க³ளம் ॥ 13॥
பித்ரே ப்³ரஹ்மோபதே³ஷ்ட்ரே மே கு³ரவே தை³வதாய ச ।
ப்ராப்யாய ப்ராபகாயாஸ்து வேங்கடேஶாய மங்க³ளம் ॥ 14॥
ய: க்ரு’தம் வரதா³ர்யேண வேத³ந்தாசார்யமங்க³ளம் ।
அஶாஸ்தேऽநுதி³நம் ஸோऽபி ப⁴வேந்மங்க³ளபா⁴ஜநம் ॥ 15॥
பா⁴த்³ரபத³மாஸக³தவிஷ்ணுவிமலர்க்ஷே
வேங்கடமஹீத்⁴ரபதிதீர்த²தி³நபூ⁴தே ।
ப்ராது³ரப⁴வஜ்ஜக³தி தை³த்யரிபுக⁴ண்டா
ஹந்த கவிதார்கிகம்ரு’கே³ந்த்³ரகு³ருமூர்த்யா ॥ 16॥
ஸஶங்க²சக்ரலாஞ்ச²ந:ஸதூ³ர்த்⁴வபுண்ட்³ரமண்டி³த:
ஸகண்ட²லக்³நஸத்துலஸ்யநர்த⁴பத்³மமாலிக: ।
ஸிதாந்தரீயஸூத்தரீயயஜ்ஞஸூத்ரஶோபி⁴த:
மமாவிரஸ்து மாநஸே கு³ரு:ஸ வேங்கடேஶ்வர:॥ 17॥
அநந்தஸூரிஸூநவேऽபி⁴வந்த்³யமாநவைப⁴வாத்
தி³க³ந்தவாதி³ஹம்ஸஜைத்ரகாலமேக⁴தே³ஶிகாத் ।
உபாத்தஸர்வஶாஸநாய ஹந்த வர்ஷவிம்ஶதௌ
புந:புநர்நமஸ்க்ரியாஸ்து வேங்கடேஶஸூரயே ॥ 18॥
கு³ரௌ வாதி³ஹம்ஸாம்பு³தா³சார்யஶிஷ்யே
ஜநா ப⁴க்திஹீநா யதீந்த்³ராப்ரியா:ஸ்யு: ।
யதீந்த்³ராப்ரியா விஷ்ணுகாருண்யதூ³ரா:
குதோ முக்திவார்தா ஹி தாத்³ரு’க்³விதா⁴நாம் ॥ 19॥
கவிதார்கிககலப⁴வ்ரஜகப³லீக்ரு’தஸிம்ஹம்
கமலாபதிகருணாரஸபரிவர்தி⁴தபோ³த⁴ம் ।
யதிநாயகபத³பங்கஜயுக³ளீபரதந்த்ரம்
ப⁴ஜ மாநஸ பு³த⁴வேங்கடபதிதே³ஶிகமநிஶம் ॥ 20॥
வேதே³ஸஞ்ஜாதகே²தே³முநிஜநவசநே ப்ராப்தநித்யாவமாநே
ஸங்கீர்ணே ஸர்வவர்ணே ஸதி தத³நுகு³ணே நிஷ்ப்ரமாணே புராணே ।

மயாவாதே³ஸமோதே³ கலிகலுஷவஶாச்சூ²ந்யவாதே³ऽவிவாதே³
த⁴ர்மத்ராணாய யோऽபூ⁴த் ஸ ஜயதி ப⁴க³வாந்விஷ்ணுக⁴ண்டாவதார:॥ 21॥
கவிதார்கிகஸிம்ஹாய கல்யாணகு³ணஶாலிநே ।
ஶ்ரீமதே வேங்கடேஶாய வேதா³ந்தகு³ரவே நம:॥
இதி ஶ்ரீவேதா³ந்ததே³ஶிகமங்க³ளாநுஶாஸநம் ஸம்பூர்ணம் ॥

